
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ՕԳՈՍՏՈՍԻ 3-Ի N 1332-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ

	Վարչապետի աշխատակազմ
	

	
	

	Իրավաբանական վարչություն
	

	Lրամշակված նախագծի մասով, մեր համար
շարունակում է խնդրահարույց մնալ
կեղտաջրերում պարունակվող վնասակար
նյութերի թույլատրելի սահմանային
արտահոսքի (ԹՍԱ) նորմաներ պահանջելու
մասով դրույթը: Մնացածի մասով քննարկման
արդյունքներով ձեռք բերված
պայմանավորվածության շրջանակներում
առարկություն չունենք:
	ԹՍԱ նորմաների հաշվարկն անհրաժեշտ պահանջ է, քանի որ դրանով որոշվում է կեղտաջրում առկա վնասակար նյութերի այն սահմանային չափաքանակները, որի առկայությունը վնասակար ազդեցություն չի թողնում մարդու առողջության վրա և չի առաջացնում անբարենպաստ հետևանքներ։ 
Համաձայն Ջրային օրենսգրքի 10-րդ հոդվածի և  «Գործունեության իրականացման ծանուցման մասին» օրենքի՝  ԹՍԱ նորմերի հաշվարկումը ծանուցման ենթակա գործունեության տեսակ է, որի  իրականացման իրավունքը տրամադրում է շրջակա միջավայրի նախարարությունը։

	Տարածքային զարգացման և շրջակա միջավայրի հարցերի վարչություն
	

	Նախագծի 1-ին կետի՝ 
1) 1-ին ենթակետի՝
· «բ» պարբերությամբ նախատեսվում է գործող որոշման 1-ին հավելվածի 9-րդ կետը լրացնել նոր պահանջով, համաձայն որի՝ լիազոր մարմինը հայտը գնահատում է՝ հիմք ընդունելով «Շրջակա միջավայրի վրա ազդեցության փորձաքննական կենտրոն» ՊՈԱԿ-ի կողմից ներկայացված տեղեկատվությունը, մինչդեռ հստակեցման կարիք ունի, թե ի՞նչ տեսակի տեղեկատվության մասին է խոսքը գնում:
· «դ» պարբերությամբ նախատեսվում է գործող որոշման 1-ին հավելվածի 14-րդ կետում ամրագրել, որ լիազոր մարմինը պետական տուրքի վճարված լինելու մասին հավաստիանալուց հետո սահմանված կարգով ջրօգտագործողին տրամադրում է ջրօգտագործման թույլտվությունը:
[bookmark: _Hlk196727895]Առաջարկվում է սույն և Նախագծի մնացած կետերում (Նախագծի 1-ին կետի 2-րդ ենթակետի «ե» պարբերություն, 3-րդ ենթակետի «ե» պարբերություն, 4-րդ ենթակետի «դ» պարբերություն), որտեղ առկա են ջրօգտագործման թույլտվության տրամադրման մասին դրույթներ, նախատեսել, որ ջրօգտագործման թույլտվությունը տրամադրվում է էլեկտրոնային եղանակով՝ միաժամանակ հաշվի առնելով նաև Նախագծի 1-ին կետի 1-ին ենթակետի «ա» պարբերությամբ նախատեսված կարգավորումը:
	
1)
· Ընդունվել է
[bookmark: _Hlk196730924]Խոսքը գնում է ջրօգտագործման թույլտվություն պահանջող  նախատեսվող գոծունեության ՇՄԱԳ-ի և փորձաքննության ենթակա լինելու կամ չլինելու մասին։ 

· Ընդունվել է

	2) 6-րդ ենթակետով նախատեսված փոփոխության շրջանակներում առաջարկվում է նաև գրավոր դիմում ներկայացնելու պահանջի փոխարեն նախատեսել էլեկտրոնային եղանակով դիմելու պահանջ: 
Նույն դիտարկումը վերաբերվում է գործող որոշման 1-ին հավելվածի 6-րդ կետում, 2-րդ հավելվածի 11-րդ կետում, 4-րդ հավելվածի 2-րդ կետում նախատեսված գրավոր ծանուցման վերաբերյալ կարգավորմանը, որի փոխարեն առաջարկվում է նախատեսել, որ ծանուցումն իրականացվելու է էլեկտրոնային եղանակով:
	2) Մասնակի է ընդունվել



Ծանուցման վերաբերյալ կարգավորումները  սամանվել են, հիմք ընդունելով «Ինտերնետով հրապարակային և անհատական ծանուցման մասին» օրենքի 10-րդ հոդվածի կարգավորումները՝ 
- 1-ին մաս՝ օրենքով կամ ենթաօրենսդրական նորմատիվ իրավական ակտով սահմանված այն դեպքերում, երբ նախատեսվում է անհատական ծանուցում, անձը համարվում է պատշաճ ծանուցված նաև այն դեպքում, երբ տեղեկատվությունն ուղարկվել է նրա պաշտոնական էլեկտրոնային փոստի հասցեով, և առկա է այն կարդալու մասին էլեկտրոնային հավաստում:
 - 3-րդ մաս՝ Եթե սույն հոդվածի 1-ին մասին համապատասխան՝ ծանուցումն ուղարկած անձը կամ մարմինը հնգօրյա ժամկետում չի ստանում ծանուցումը կարդալու մասին էլեկտրոնային հավաստում, կամ ծանուցվող անձը մասնակի կամ ամբողջությամբ չի կատարում ծանուցմամբ պահանջվող գործողությունը, ապա ծանուցումը ևս մեկ անգամ ուղարկվում է ծանուցվող անձի պաշտոնական էլեկտրոնային փոստի հասցեով, իսկ դա ուղարկելուց հետո՝ հնգօրյա ժամկետում, այն կարդալու մասին էլեկտրոնային հավաստում չստանալու կամ ծանուցմամբ պահանջվող գործողության ամբողջական կամ մասնակի կատարում կրկին չլինելու դեպքում ծանուցումն ուղարկվում է փոստային կապի միջոցով՝ պատվիրված նամակով՝ ծանուցումն ստացող ֆիզիկական անձի դեպքում՝ բնակչության պետական ռեգիստրում հաշվառված հասցեով, իսկ իրավաբանական անձանց դեպքում՝ գտնվելու վայրի փոստային հասցեով:
- 4-րդ մաս՝ Բացառությամբ սույն հոդվածի 1-ին և 2-րդ մասերում նշված դեպքերի, անձը համարվում է պատշաճ ծանուցված ծանուցողի կողմից սույն հոդվածի 3-րդ մասով սահմանված գործողությունները կատարվելուց հետո ծանուցումը ևս մեկ անգամ ծանուցվող անձի պաշտոնական էլեկտրոնային փոստի հասցեով ուղարկելու և Հայաստանի Հանրապետության հրապարակային ծանուցումների պաշտոնական ինտերնետային կայքում անհատական ծանուցման առկայության վերաբերյալ ծանուցում հրապարակելուց հետո՝ տասներորդ օրը: 

	3) 7-րդ ենթակետով նախատեսված՝ «Բնաղբյուրի Անձնագրի» ձևի վերաբերյալ կարգավորումն անհրաժեշտ է նախատեսել 6-րդ ենթակետով նախատեսված ջրօգտագործման թույլտվության հայտից առաջ՝ հաշվի առնելով գործող որոշման համարակալումը:
	3) Ընդունվել է

	4) 8-րդ ենթակետով նոր խմբագրությամբ շարադրվող՝ ջրօգտագործման թույլտվության համար պահանջվող փաստաթղթերի ցանկերից՝
· արդի տեխնոլոգիաների կիրառմամբ ջրային ռեսուրսների արդյունավետ օգտագործման, մոնիթորինգի բարելավման և աղտոտման նվազեցման ու կանխման միջոցառումների պլան-ժամանակացույց ներկայացնելու պահանջը հանելը խնդրահարույց ենք համարում, քանի որ ներկայիս քաղաքականությունը միտված է անցում կատարել արդի տեխնոլոգիաների կիրառմամբ ջրային ռեսուրսների օգտագործմանը՝ հատկապես հաշվի առնելով ՀՀ կառավարության 2010 թվականի հունվարի 14-ի N 118-Ն որոշմամբ սահմանված կարգավորումները և Վարչապետի կողմից բազմիցս տրված հանձնարարականները (Օրինակ՝ Վարչապետի կողմից 31.01.2023թ-ին ՏԿԵՆ ջրային կոմիտեում անցկացված խորհրդակցության N Վ/21-2023 արձանագրության 5.5-րդ կետով ՏԿԵՆ-ին հանձնարարվել է՝ հաշվի առնելով կլիմայի գլոբալ տաքացման բացասական հետևանքները, ոռոգման համակարգերը տվյալ բնակլիմայական պայմաններին հարմարեցնելու նպատակով, ներդնել լրացուցիչ գործիքներ, վերանայել կաթիլային ոռոգման համակարգերի, ջրախնայող տեխնոլոգիաների ներդրմանը միտված պետական նպատակային ծրագրերը՝ դրանք ավելի ընդգրկուն, զանգվածային և տարածված դարձնելու տեսանկյունից կամ Վարչապետի մոտ 10.03.2023թ-ին ջրային ոլորտի ռազմավարության վերաբերյալ կայացած խորհրդակցության N Վ/50-2023 արձանագրության 3.5.ա կետով ՏԿԵՆ-ին հանձնարարվել է՝ ներդնել լրացուցիչ գործիքներ, իրականացնել համապատասխան օրենսդրական դաշտի բարեփոխումներ՝ բացառելու նպատակով ոչ նորմատիվային հողերի վրա կոնկրետ մշակաբույսերի աճեցումը և/կամ դրանց ավանդական ոռոգումը՝ դրա փոխարեն խրախուսելով ջրախնայող տեխնոլոգիաների կիրառումը):
	4)  Ընդունվել է

	· Այլ նպատակով ջրօգտագործման թույլտվության համար պահանջվող փաստաթղթերի ցանկի 2-րդ տողը դատարկ է: 
Առաջարկվում է այն հանել կամ լրացնել՝ անհրաժեշտության դեպքում:
	Ընդունվել է

	· Հորատանցքի հորատման նպատակով ջրօգտագործման թույլտվության համար պահանջվող փաստաթղթերի ցանկի 4-րդ կետում նույնականացման բառը բացակայում է:
Առաջարկվում է կետը լրամշակել՝ հաշվի առնելով վերոնշյալ ցանկերի մնացած նմանատիպ կետերը: Միաժամանակ, նույն ցանկի 7-րդ կետով պահանջվում է տեղեկատվություն՝ հորատանցքի լուծարման աշխատանքների վերաբերյալ՝ ՀՀ կառավարության 2023 թվականի հունիսի 16-ի N 967-Ն որոշման համաձայն, մինչդեռ վերոնշյալ որոշումը վերաբերվում է նաև հորատանցքի կոնսերվացման աշխատանքներին:
Առաջարկվում է պարզաբանել հորատանցքի կոնսերվացման վերաբերյալ  տեղեկատվություն պահանջելու դրույթ չնախատեսելու հարցը:

	Ընդունվել է
Հորատանցքի կոնսերվացման վերաբերյալ  տեղեկատվություն պահանջելու դրույթ չի չնախատեսվել հաշվի հաշվի առնելով, որ  ջրօգտագործման թույլտվություն  ստանալու ժամանակ, համաձայն  Կառավարության 2023 թվականի հունիսի 16-ի N 967-Ն որոշման 1-ին հավելվածի 4-րդ կետի՝ ջրօգտագործման թույլտվության հայտին կից ներկայացվում է մասնագիտացված կազմակերպության կողմից տրված նախահաշվով նախատեսված հորատանցքի լուծարման աշխատանքների նախահաշվային արժեքները, ինչն էլ համարվում է   դրամագլխին կատարվող հատկացումների հաշվարկման բազային չափ, և ինչի հիման վրա էլ հաշվարկվում է դրամագլխին կատարվող հատկացումները։ 

	Արդարադատության նախարարություն
	

	
	

	Հավելվածն անհրաժեշտ է շարադրել նոր խմբագրությամբ՝ համաձայն հավելվածի՝ համաձայն «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջների:
Այսինքն՝ անհրաժեշտ է այս կետը շարադրել հետևյալ կերպ. «N 8 հավելվածը շարադրել նոր խմբագրությամբ՝ համաձայն հավելվածի» և հավելվածը շարադրել նախագծից դուրս: Ներկայացված տեսքով նախագիծը չի կարող ինկորպորացվել:
Հարկ է նշել, որ ըստ Օրենքի 13-րդ հոդվածի 9-րդ մասի ձևերը և ցանկերը նույնպես հաստատվում են համաձայն հավելվածի, սակայն հաշվի առնելով, որ գործող տարբերակում դրանք հաստատված չեն հավելվածով, գտնում ենք, որ դրանք կարող են նաև խմբագրվել նախագծով։
Հավելված բառից առաջ նշված չակերտը պետք է հանել և այն ավելացնել «Հավելված N 8» բառերից առաջ»։
	Ընդունվել է



